
Ac.nr.1852/20

GJYKATA E APELIT E KOSOVES NE PRISHTINE, né kolegjin e pérbéré nga gjyqtarét
Hunaida Pasuli - kryetare e kolegjit, Lumni Sallauka dhe Ardian Ajvazi, anétaré té kolegjit, né
céshtjen juridike - kontestimore té paditéses Elektromotori sh.a., (sh Gorenje Elektromotori), me
seli né Gjakové, rr. “Skénderbeu” pn., t€ cilén e pérfagéson 1.Zh, drejtor tek paditésja, kundér té
paditurit Sh.K. nga Gjakova, rr. “....” Blloku ... Hyrja ..., Kati ..., nr...., pér shkak té lirimit té
banesés, duke vendosur sipas ankesés sé té paditurit té paragitur kundér aktgjykimit té Gjykatés
Themelore né Gjakové - Departamenti i Pérgjithshém, C.nr.318/2018, daté 27.01.2020, né
seancén e kolegjit té mbajtur me daté 04.04.2024, mori kété:

AKTGIYKIM

REFUZOHET e pabazuar ankesa e té paditurit Sh.K. nga Gjakova, rr. “....” Blloku ... Hyrja ...,
Kati ..., nr...., ndérsa aktgjykimi i Gjykatés Themelore né Gjakové - Departamenti i Pérgjithshém,
C.nr.318/2018, i datés 27.01.2020, VERTETOHET.

Arsyetim

Gjykata e shkallés sé paré me aktgjykimin e atakuar C.nr.318/2018, té datés 27.01.2020, ka
vendosur si né vijim:

l. APROVOHET kérkesépadia e paditéses Elektromotori sh.a. (ish Gorenje
Elektromotori), me seli né€ Gjakové, rr. “Skénderbeu” pa nr., né térési si e bazuar.

Il. DETYROHET i padituri Sh,K. nga Gjakova, qé t’ia liroj dhe t’ia dorézoj né posedim
paditéses Elektromotori sh.a., (ish Gorenje Elektromotori), me seli né Gjakové,
banesén pér disponim té liré dhe té geté, e cila evidentohet si ngastér kadastrale nr....,
pjesé e ndértesés né sipérfage prej .... m2, ZK, Gjakové Qytet, e cila gjendet né Rr.
“...7, Blloku ..., Hyrja ..., Kati ... nr.., né afat prej 15 ditésh nga dita e
plotfugishmérisé sé kétij aktgjykimi, nén kércénimin e pérmbarimit me dhuné.

. Secila palé i barté shpenzimet e veta procedurale.

Kundér kétij aktgjykimi i autorizuari i té paditurit né afat ligjor ka paragitur ankesé, duke e
atakuar aktgjykimin e goditur pér shkak té shkeljeve esenciale té dispozitave té procedurés
kontestimore, vértetimit té gabuar dhe jo té ploté té gjendjes faktike dhe aplikimit té gabuar té sé
drejtés materiale, me propozim gé Gjykata e Apelit ta aprovoj ankesén né térési si té bazuar dhe
1éndén t’ia kthej gjykatés s€ shkallés s€ paré né€ rigjykim dhe vendosje.

Pérgjigje né ankesé nuk ka pasur.

Gjykata e Apelit si gjykaté e shkallés se dyté, pas vlerésimit té pretendimeve ankimore lidhur
me aktgjykimin e atakuar, né mbéshtetje té dispozités té nenit 194 dhe 195, té Ligjit pér
Procedurén Kontestimore (LPK), ka gjetur se:

Ankesa e té paditurit éshté e pabazuar.

Nga shkresat e Iéndés rezulton se paditésja, kundér té paditurit me daté 25.05.2018, né gjykatén
e shkallés sé paré ka paraqitur padi pér lirimin e banesés, me té cilén ka kérkuar gé té aprovohet
kérkesépadia e paditésit pér lirimin e banesés léndore gé gjendet né adresén “.....” Blloku ...,
Hyrja .., Kati ..., nr..., nga njerézit dhe gjésendet, obligohet i padituri q€ paditéses t’ia dorézoj
banesén né disponim té liré dhe kété né afatin prej 30 ditésh nén kércénim té pérmbarimit me
dhuné dhe té obligohet i padituri gé té béjé kompensimin e té gjitha shpenzimeve lidhur me kété
kontest gjyqésor.

Gjykata e shkallés sé paré duke vepruar sipas padisé sé paditéses, pas shqyrtimit dhe vlerésimit
té té gjitha shkresave té léndés ka nxjerré aktgjykimin e atakuar C.nr.318/2018 té datés
27.01.2020, me té cilin e ka aprovuar né térési kérkesépadiné e paditésit si té€ bazuar, duke
vendosur mé decidivisht si né dispozitiv té aktgjykimit té atakuar.

Né arsyetim té aktgjykimit té atakuar gjykata ka parashtruar se nga provat shkresore,
respektivisht aktgjykimi C.nr.865/09 i dt.16.05.2016, i léshuar nga Gjykata Themelore né
Gjakové, vértetohet fakti se sipas padisé sé paditéses té paragitur né vitin 2016, éshté aprovuar
kérkesépadia dhe éshté shképutur kontrata pér shitblerjen e banesés nr. 02-3865/2, e datés
14.11.1991 dhe e legalizuar me nr. Leg. Nr....., daté 31.12.1991, e lidhur né mes té Gorenje
Elektromotori sh.a., me seli né Gjakové dhe té paditurit Sh.K. nga Gjakova. Sipas aktgjykimit
né fjalé, paditésja si¢ rezulton nga certifikata pronésore, éshté regjistruar si pronare e banesés
Iéndore. Duke gené se kontrata pér shitblerjen e banesés Iéndore éshté anuluar me aktgjykim té
formés sé preré, ndérsa i padituri té njéjtén banesé vazhdon ta mbajé pa bazé ligjore, prandaj nga
arsyet e theksuara gjykata e ¢éshtjes ka ardhur né pérfundim se né rastin konkret kérkesépadia
pér lirimin e banesés éshté e bazuar dhe té njéjtén e aprovoi né mbéshtetje té nenit 18 té Ligjit
pér Pronésiné dhe té Drejta Tjera Sendore, lidhur me nenin 143 té LPK-sé, duke e detyruar té
paditurin qé banesén ta liroj nga njerézit dhe sendet dhe té tillé t’ia dorézoj paditéses n€ posedim,
né afatin prej 15 ditésh nga marrja e aktgjykimit.

Gjykata e Apelit nisur nga kjo gjendje e ¢éshtjes vleréson sé géndrimi dhe pérfundimi juridik i
gjykatés sé shkallés sé paré éshté i drejté dhe i ligjshém, pasi qé aktgjykimi i atakuar nuk éshté i
pérfshiré né shkelje thelbésore té dispozitave té procedurés kontestimore nga neni 182 paragrafi
2, pika b), 9), j), k) dhe m) e LPK-sg, dhe e drejta materiale &shté zbatuar né ményreé té drejté,
pér té cilat shkage Gjykata e Apelit kujdeset sipas detyrés zyrtare né kuptim té nenit 194 té LPK-
Sé.

Nuk géndrojné pretendimet ankimore té té paditurit se aktgjykimi i atakuar éshté pérfshiré né
shkelje thelbésore té dispozitave té procedurés kontestimore, pasi sipas vlerésimit té Gjykatés sé
Apelit, dispozitivi i aktgjykimit té atakuar éshté i qarté, i ekzekutueshém dhe né pérputhje té
ploté me arsyet e aktgjykimit. Gjykata né pjesén e arsyetimit ka parashtruar se si prové
vendimtare pér aprovimin e kérkesépadisé né rastin konkret e vlerésoi aktgjykimin e formés sé
preré C.nr.865/09, dt.16.05.2016, té lIéshuar nga Gjykata Themelore né Gjakové, me té cilin
aktgjykim éshté anuluar kontrata e vitit 1991 pér shitblerjen e banesés, e cila ishte lidhur mes
kétu paléve ndérgjygése. Fakti se kontrata ishte anuluar, ndérsa banesa Iéndore éshté regjistruar
né pronési té paditéses, éshté konsideruar si bazé juridike qé paditésja si pronare e banesés
Iéndore té kérkoj gézimin e ploté té té drejtés né proné, pérkatésisht té kérkoj lirimin e
paluajtshmérisé té cilén i padituri e mban pa bazé juridike. Né ményrén e parashtrimit té arsyeve
pér faktet vendimtare dhe referuar pérmbajtjes sé aktgjykimit, gjykata ankimore vleréson se
aktgjykimi i atakuar pérmban té gjitha kérkesat ligjore nga dispozitat e nenit 160 té LPK dhe i
njéjti nuk pérshihet me shkelje té dispozitave procedurale té pretenduara si né ankesén e palés sé
paditur.

Nuk géndrojné pretendimet ankimore pér gjendjen faktike té konstatuar né ményré té gabuar apo
jo té ploté, sepse gjykata e shkallés sé paré drejté ka vértetuar faktin se ngastra kadastrale nr.
....me kulturé banesg, ...., me sipérfage prej ...., né bazé té certifikatés mbi té drejtat e pronés sé
paluajtshme evidentohet né emér té paditéses kétu Gorenje Elektromotori sh.a., me seli né
Gjakoveé dhe se njéjta né kété rast éshté pronare juridike. Po ashtu né kété rast Gjykata Themelore
né Gjakové me aktgjykimin C.nr. 865/09 té datés 16.05.2016 e ka shképutur kontratén mbi
shitblerjen e banesés me nr. 02-3865/2 t€ datés 14.11.1991, pasi qé€ i padituri ka déshtuar t’i
pérmbahet késaj kontrate. Né kuptim té késaj gjendje faktike rezulton se aktgjykimi i atakuar
éshté marré me zbatimin e drejté té sé drejtés materiale nga neni 18 té Ligjit pér Pronésiné dhe
té Drejtat tjera Sendore (LPDTS), ku pércaktohet se: “Pronésia €shté e drejta e térésishme né njé
send. Pronari mund té disponojé me sendin sipas déshirés sé tij, vecanérisht até ta posedojé dhe
ta pérdoré, me até t&€ disponojé dhe t€ tjerét t’i pérjashtoj nga c¢farédo ndikimi, nése nuk
kundérshtohet nga ligji ose nga té drejtat e nj€ té treti ““. Sipas vlerésimit t& Gjykatés s€ Apelit,
né kété rast paditésja mund té disponojé lirshém me pronén e saj, ngase né bazé té gjendjes
faktike nuk éshté vértetuar se me disponimin e lirshém do té mund té binte né kundérshtim me
ligjin apo me té drejtat eventuale té dikujt tjetér. Pra, paditésja gézon té drejtén e térésishme ndaj
banesés sé lartcekur, té cilén mund ta disponojé sipas déshirés dhe vullnetit té saj pérderisa ka
arritur t’1 vértetoj faktet mbi té€ cilat e mbéshtet kérkesén e veté né kuptim t€ nenit 322 paragraf
1 dhe 2 e lidhur me neni 7 paragraf 1 dhe 319 paragraf 1 té LPK-sé, gjegjésisht ka arritur té
argumentoj se é&shté pronare e paluajtshmérisé léndore - banesés dhe se i takon e drejta e
shfrytézimit té banesés.

Vendimi mbi shpenzimet e procedurés éshté né pérputhje me veprimet e ndérmarra né kété
céshtje juridike - kontestimore, né pérputhje me tarifén pér caktimin e lartésisé sé shpenzimeve
dhe né pajtim me dispozitat e LPK-sé.

Jané vlerésuar edhe pretendimet tjera ankimore, por Gjykata e Apelit nuk ka gjetur se aktgjykimi
I atakuar éshté i pérfshiré né ndonjé shkelje, prandaj té gjitha pretendimet jané vlerésuar si té
pabazuara.

Nga sa u tha mé lart u vendos si né dispozitiv té kétij aktgjykimi né bazé té nenit 194 dhe 195
paragrafi 1 pika d) e LPK-sé.

GJYKATA E APELIT E KOSOVES NE PRISHTINE
Ac.nr.1852/20, me daté 04.04.2024

Kryetare e kolegjit
Hunaida Pasuli

